
Abstract 
The fauna of mammals in Bosnia and Herzegovina has been poorly researched in the 
past.  The existing knowledge on that fauna is mainly the result of the studies 
performed by experts from other European countries, while the share of the authorities 
from Bosnia and Herzegovina has thus far been negligible.  The best indicator of the 
present situation of the knowledge on Bosnia and Herzegovina mammal fauna is the 
absence of a complete systematic checklist.  The aim of this paper is to provide an 
analysis of the present knowledge on the mammal fauna in Bosnia and Herzegovina, 
but also to present a revised checklist made on the basis of all available data. 
Key words: mammals, history of research, checklist, Bosnia and Herzegovina. 
 

Izvod 
 

U proteklome periodu fauna sisara u Bosni i Hercegovini bila je nedovoljno 
istraživana. Postojeće spoznaje o životinjskome svijetu sisara uglavon su rezultat  
studija koje su proveli stručnjaci iz drugih evropskih država, dok je udio stručnjaka iz 
Bosne i Hercegovine u  tim istraživanjima do sada bio gotovo zanemariv. Najbolji 
pokazatelj trenutne situacije u poznavanju faune sisara u Bosni i Hercegovini je 
nedostatak potpune i sistematične kontrolne liste.  Cilj ovoga rada je da pruži analizu 
trenutnih spoznaja o fauni sisara u Bosni i Hercegovini, ali također da osigura 
revidiranu kontrolnu listu koja će biti napravljena na temelju svih raspoloživih 
podataka. 

Ključne riječi: sisari, istorija istraživanja, kontrolna lista/pregled, Bosna i 
Hercegovina  

1. UVOD - Introduction 

 
Fauna sisara (Mammalia)  u Bosni i Hercegovini do sada je slabo proučavana. 

Pored toga, dosadašnja saznanja o fauni sisara Bosne i Hercegovine uglavnom su 
rezultat proučavanja istraživača iz drugih evropskih zemalja, dok je učešće 
bosanskohercegovačkih stručnjaka u proteklom periodu veoma malo. Najbolji 
pokazatelj trenutačnog stanja poznavanja bosanskohercegovačke faune sisara jeste i 
izostanak potpunog sistematskog popisa.   

 Istina u nekoliko navrata su sačinjavani popisi, ali ni jedan od njih u 
potpunosti ne oslikava stanje regionalne faune sisara. Prvi popis sisara Bosne i 
Hercegovine nalazimo unutar pregleda sačinjenog za prostor SFR Jugoslavije (ĐULIĆ, 
MIRIĆ, 1967). U posljednjoj deceniji prezentirano je nekoliko popisa u sklopu stručnih 
časopisa i publikacija (ĆUTUK ET AL. 2000; SOFRADŽIJA, MUZAFEROVIĆ, 2007), internih 
izdanja Udruženja za inventarizaciju i zaštitu životinja iz Ilijaša (Fauna BiH, 2005a, 
2005b, 2005c, 2005d, 2005e, 2005f, 2005g, 2005h, 2006a, 2006b, 2006c, 2006d, 
2006e, 2006f, 2006g; MUZAFEROVIĆ, 2006) i izvještaja i internih publikacija urađenih za 
potrebe pojedinih projekata (SOFRADŽIJA, MUZAFEROVIĆ, 1999, 2007; Federalno 
ministarstvo okoliša i turizma, 2007). Navedeni popisi predstavljaju revizije i dopune 
popisa iz 1967. godine. Međutim, iz niza razloga nijedan od navedenih popisa ne 
može se uzeti kao potpun kada je u pitanju fauna sisara Bosne i Hercegovine. Pored 
spomenutog, neophodno je istaći da je Societas Europaea Mammologica u svom 
projektu kartiranja evropskih sisara uključila raspoložive podatke za Bosnu i 
Hercegovinu, te se može reći da prezentirane karte predstavljaju značajan izvor 
informacija o pojedinim vrstama (MITCHELL-JONES ET AL. 1999).  

 Ovaj rad ima za cilj sagledati stanje dosadašnje istraženosti faune sisara u 
Bosni i Hercegovini, te prezentirati revidiran sistematski popis sačinjen na osnovu 
svih dostupnih podataka. 

2. MATERIJAL I METODE - Material and Methods 
 

Neophodno je napomenuti da je broj publikovanih naučnih radova koji 
obrađuju pitanje faune sisara Bosne i Hercegovine relativno mali, te su oni značajniji 
uglavnom svi obrađeni u ovom radu. S druge strane, problem predstavlja obrada 
članaka objavljenih u različitim lovačkim i drugim prirodnjačkim časopisima. Naime, 
spomenuta građa je brojna i rasuta u većem broju časopisa, a pojedini časopisi, osobito 
oni koji su štampani u Austriji i Njemačkoj krajem 19. vijeka, teže su dostupni za 
obradu. Stoga su obrađeni dostupni prilozi, uglavnom publikovani u Bosni i 
Hercegovini, citirani su samo neki značajniji prilozi koji se odnose na faunističke 
podatke vezane uz pojedine vrste. 

Za potrebe izrade popisa pregledane su naučne zbirke sisara Zemaljskog 
muzeja Bosne i Hercegovine i Prirodoslovnog muzeja Slovenije.  
 Taksonomija i nomenklatura u popisu baziraju se na reviziji WILSONA I 
REEDERA (2005). Prilikom izrade popisa korišteni su podaci koje za pojedine vrste i 
niže taksone daju MITCHELL-JONES ET AL. (1999), NIETHAMMER I KRAPP (1978, 1982, 
1990, 1993), PETROV (1992) i WILSON I REEDER (1993).  
 

3. REZULTATI - The results 
 

3.1. Historijat istraživanja sisara u Bosni i Hercegovini 

 Prvi radovi o sisarima u Bosni i Hercegovini publikovani su tek krajem 19. i u 
prvim godinama 20. vijeka (BARRET-HAMILTON, 1899; KAPETANOVIĆ-LJUBUŠAK, 1889; 
LASKA, 1905; MÉHELY, 1909; MOJSISOVICS, 1897; NEHRING, 1898; RAJZER, 1889). 
Također, značajne podatke o bosanskohercegovačkim sisarima donose i članci 
objavljeni, u navedenom periodu, u hrvatskim, njemačkim i austrijskim časopisima 
(npr. FÜHRER, 1903). 
 Međutim, početak organizovanih istraživanja bosanskohercegovačke 
teriofaune vezani su uz ime dr. Stjepana Bolkaya, koji je u periodu od 1920. do 1930. 
godine obavio prva sistematska istraživanja sisara u Bosni i Hercegovini i time 
postavio temelje proučavanjima date skupine na ovom području (BOLKAY, 1924, 1925, 
1926, 1927a, 1927b, 1928, 1929a, 1929b). U ovom vremenskom razdoblju priloge o 
bosanskohercegovačkim sisarima objavljuju i drugi istraživači (FLÖRICKE, 1927; 
TROJANOVIĆ, 1927). 
 U razdoblju od 1930. do 1950. godine, svojim značajem izdvajaju se radovi 
Vladimira, Elene, Kirila i Jelene Martino (MARTINO, K., 1948; MARTINO, V.,1930, 1933, 
1934, 1935, 1936a, 1936b, 1939a, 1939b, 1945; MARTINO, V., MARTINO, E., 1930, 1937, 
1940, 1941, 1948). Pored spomenutih, priloge poznavanju bosanskohercegovačkih 
sisara daju i drugi autori (KNEŽEVIĆ, 1938, OGNJEVA, 1948).  
 Od 1950. do 1992. godine, proučavanjem bosanskohercegovačkih sisara 
bave se uglavnom istraživači iz Slovenije, Hrvatske i Srbije (BRELIH, PETROV, 1978; 
ČERVENY, KRYŠTUFEK, 1988; ĐULIĆ, 1971; ĐULIĆ, MIRIĆ, 1967; ĐULIĆ, TORTIĆ, 1960; ĐULIĆ, 
TVRTKOVIĆ, 1979; ĐULIĆ, VIDINIĆ, 1967; FILIPPUCCI ET AL., 1991; GLIGIĆ, 1959, 1965; 
KORITNIK, 1961; KRYŠTUFEK, 1984, 1985, 1990; KRYŠTUFEK, KOVAČIĆ, 1984; KRYŠTUFEK, 
TVRTKOVIĆ, 1985, 1988, 1990; KRYŠTUFEK, PETROV, 1989; KRYŠTUFEK, VOHRALIK, 1992; 
KRYŠTUFEK ET. AL., 1989; MIRIĆ, 1966a, 1966b, 1978, 1981; PETROV, 1968, 1974, 1979; 
PETROV, RUŽIĆ, 1985; PETROV, TODOROVIĆ, 1982; PETROV, ŽIVKOVIĆ, 1979; ROSICKY, 
TODOROVIĆ, 1964; SAVIĆ, 1982; SAVIĆ, SOLDATOVIĆ, 1984; SOLDATOVIĆ ET AL., 1967; 
TODOROVIĆ, 1965; TODOROVIĆ, SOLDATOVIĆ, 1979; TVRTKOVIĆ ET AL., 1979; TVRTKOVIĆ, 
KRYŠTUFEK, 1990; ŽIVADINOVIĆ, 1952; ŽIVKOVIĆ ET AL., 1975). Pored spomenutog, podatke 
o bosankohercegovačkim sisarima nalazimo i u radovima drugih evropskih mamologa 
(FELTEN, STORCH, 1965; FELTEN ET AL., 1977; SCHIDLOVSKI, 1953). U navedenom periodu 

bosanskohercegovački stručnjaci objavljuju uglavnom priloge iz oblasti parazitologije 
i fiziologije pojedinih vrsta (npr. MLAĐENOVIĆ-GVOZDENOVIĆ, 1970; PAVLOVIĆ, VUKOTIĆ-
MIJATOVIĆ, 1967), te rijetko faunističke i radove iz drugih oblasti (ŠOLJAN, 1980; 
SELIMOVIĆ, 1991). Iz ovog perioda značajno je napomenuti i podatke koje nalazimo u 
pojedinim lovačkim i drugim stručnim časopisima (npr. ANDRIĆ, 1980; BEGOVIĆ, 1980; 
TROJANOVIĆ, 1927). 
 U periodu od 1992. do 1995. godine, usljed ratnih dešavanja, u potpunosti 
izostaju istraživanja sisara u Bosni i Hercegovini. U tom periodu jedini objavljeni rad 
koji se odnosi na Bosnu i Hercegovinu publikovali su u drugim zemljama (KRYŠTUFEK, 
1994, 1995; KRYŠTUFEK, TVRTKOVIĆ 1992a, 1992b). 

Nakon 1995. godine istraživanja se nastavljaju, pri čemu nešto veći doprinos 
poznavanju lokalne faune siasara daju bosanskohercegovački zoolozi (MUZAFEROVIĆ, 
2001; MUZAFEROVIĆ ET AL., 2005, 2006; SOFRADŽIJA, 1999; SOFRADŽIJA, MUZAFEROVIĆ, 
1999, 2007). U ovom periodu značajne doprinose poznavanju bosanskohercegovačke 
teriofaune nalazimo i u člancima objavljenim u lovačkim, ekološkim, speleološkim i 
drugim publikacijama objavljenim  u Bosni i Hercegovini ili inostranstvu (npr. 
ANONIM, 2005; DUJAKOVIĆ, 2004; HADŽIABDIĆ, 2005, 2007; KUNOVAC, 2000; SALKIĆ, 2003; 
SOLDO, 2001; ŠEČIĆ, 2001). U datom periodu podatake o fauni šišmiša u Bosni i 
Hercegovini nalazimo i u bazama EUROBATS-a (MULAOMEROVIĆ, 2003). Pored 
domaćih u navedenom periodu značajan doprinos poznavanju bosanskohercegovačke 
faune sisara daju i istraživači iz drugih evropskih zemalja (CIECHANOWSKI ET AL., 2004; 
KRYŠTUFEK, 2002, 2004; KRYŠTUFEK, ĐULIĆ, 2001; KRYŠTUFEK, GRIFFITS, 1990, 2000; 
KRYŠTUFEK, JAŽENKOVIĆ, 2005; KRYŠTUFEK ET AL., 1997a, 1997b, 2000, 2007; MICHAUX ET 
AL., 2005; MACHOLÁN ET AL., 2003; MILENKOVIĆ, 1997; MIRIĆ, PAUNOVIĆ, 1997; PAUNOVIĆ, 
MARINKOVIĆ, 1998; SACHANOWICZ ET AL., 2003; SANTUCCI ET AL., 1998; TOŠKAN, 
KRYŠTUFEK, 2006; TVRTKOVIĆ ET AL., 2005). 
 Na kraju, treba istaći da paleontološka proučavanja sisara u Bosni i 
Hercegovini imaju dugu i bogatu tradiciju, o čemu svjedoči veliki broj objavljenih 
radova (SOKLIĆ, 2001). 
 

3.2. Revidirani popis sisara (Mammalia) Bosne i Hercegovine 

CLASSIS: MAMMALIA 

Ordo: ERINACEOMORPHA Gregory, 1910 

FAMILIA: ERINACEIDAE G. Fischer, 1814 
 
Genus: Erinaceus Linnaeus, 1758 
 
1. Erinaceus roumanicus Barrett-Hamilton, 1900  

Napomena: U ranijoj literaturi ova vrsta je poznata pod imenom E. concolor Barrett-
Hamilton, 1900, a još ranije kao E. europaeus Linnaeus, 1758. Za novije taksonomske 
promjene vidi SANTUCCI ET AL. (1998), KRYŠTUFEK (2002) i WILSON I REEDER (2005). 
 
Ordo: SORICOMORPHA  Gregory, 1910 

FAMILIA: SORICIDAE G. Fischer, 1814 
 
Genus: Sorex Linnaeus, 1758 
 
2. Sorex minutus (Linnaeus 1766) 
3. Sorex araneus (Linnaeus 1758) 
 
Napomena: Za područje Bosne i Hercegovine opisana je podvrsta S. a. bolkayi , 1930 
(tipski lokalitet: Igman, 1350 m). 
 
4. Sorex alpinus (Schinz, 1837) 
 
Genus: Neomys Kaup, 1829 
 
5. Neomys fodiens (Pennat, 1771) 
6. Neomys anomalus Cabrera, 1907 
 
Genus: Crocidura Wagler, 1832 
 
7. Crocidura suaveolens (Pallas, 1811) 
8. Crocidura leucodon (Hermann, 1780) 
 
Napomena: Za područje Bosne i Hercegovine opisana je podvrsta C. l. narentae 
Bolkay, 1925 (tipski lokalitet: između Čapljine in starorimske tvrđavice Mogorjelo). 
 
Genus : Suncus Ehrenberg, 1832 
 
9. Suncus etruscus (Savi, 1822) 
 
Napomena : Ova vrsta je bez sumnje prisutna u obalnom pojasu i uz donji tok Neretve, 
ali prisustvo još nije potvrđeno (PETROV, 1992). 

FAMILIA: TALPIDAE G. FISCHER, 1814 
 
Genus: Talpa Linnaeus, 1758 
 
10. Talpa europea (Linnaeus, 1758) 
11. Talpa caeca (Savi, 1882) 
 
Napomena: Za područje Bosne i Hercegovine opisanana je T. hercegovinensis Bolkay, 
1925 (tipski lokalitet: Stolac) koja je mlađi sinonim T. caeca. Danas se uglavnom 
smatra kao važeća podvrsta T. c. hercegovinensis (KRYŠTUFEK, 1994). 

ORDO: CHIROPTERA Blumenbach, 1779 
 
FAMILIA: RHINOLOPHIDAE Gray, 1825 

Genus: Rinolophus Lacépède, 1799 
 
12. Rhinolophus ferrumequinum (Schreber, 1774) 
13. Rhinolophus hipposideros (Bechstein, 1800) 
14. Rhinolophus euryale (Blasius, 1853) 
15. Rhinolophus blasii (Peters, 1867) 

FAMILIA: VESPERTIOLINIDAE Gray, 1821 
 
Genus: Myotis Kaup, 1829 
 
Napomena: Na teritoriji Bosne i Hercegovine vjerovatno je i prisustvo vrste Myotis 
alcathoae von Helversen & Heller, 2001. 
 
16. Myotis mystacinus (Kuhl, 1817) 
17. Myotis bechsteinii (Kuhl, 1817) 
18. Myotis emarginatus (E. Geoffroy, 1806) 
19. Myotis myotis (Brokhausen, 1797) 
20. Myotis blythii (Tomes, 1857) 
 
Napomena: Wilson i Reeder (2005) navode ovu vrstu pod imenom M. oxygnathus 
Monticelli, 1885. 
 
21. Myotus capaccinii (Bonaparte, 1837) 
22. Myotus nattereri (Kuhl, 1817 
23. Myotis daubentonii (Kuhl, 1817) 

Napomena: Vrsta je bez sumnje prisutna na teritoriji Bosne i Hercegovine, iako to još 
nije potvrđeno. 
 
Genus: Pipistrellus Kaup, 1829 
 
24. Pipistrellus pipistrellus (Schreber, 1774) 
25. Pipistrellus pygmaeus (Leach, 1825) 
 
Napomena: za Bosnu i Hercegovinu ga navode SACHANOWICZ ET AL. (2006). Moguće 
je da se i neki stariji navodi P. pipistrellus odnose na tu vrstu. 
 
26. Pipistrellus kuhlii (Kuhl, 1817) 
27. Pipistrellus nathusii (Keyserling & Blasius, 1839) 
 
Napomena: Vrsta je bez sumnje prisutna na teritoriji Bosne i Hercegovine iako to još 
nije potvrđeno. 
 
Genus: Hypsugo Kolenati, 1856 
 
28. Hypsugo savii (Bonaparte, 1837) 
 
Napomena: U starijoj literaturi navodi se kao Pipistrellus savii. 
 
Genus: Eptesicus Rafinesque, 1820 
 
29. Eptesicus serotinus (Schreber, 1774) 
 
Napomena: Vrsta je bez sumnje prisutna na teritoriji Bosne i Hercegovine iako to još 
nije potvrđeno. 
 
Genus: Nyctalus Bowditch, 1825 
 
30. Nyctalus leisleri (Kuhl, 1817) 
31. Nyctalus noctula (Schreber, 1774) 
32. Nyctalus lasiopterus (Schreber, 1780) 
 
Genus: Vespertilio Linnaeus, 1758 
 
33. Vespertilio murinus (Linnaeus, 1758) 

Genus: Plecotus E. Geoffroy Saint-Hillaire, 1818 
  
34. Plecotus auritus (Linnaeus, 1758) 
35. Plecotus auastriacus (J. Fischer, 1829) 
36. Plecotus kolombatovici (Đulić, 1980) 
37. Plecotus macrobullaris (Kusjakin, 1965) 
 
Napomena: WILSON I REEDER (2005) navode ga kao P. alpinus Kiefer & Veith, 2002. 
 
Genus: Barbastella Gray, 1821 
 
38. Barbastella barbastellus (Schreber, 1774) 
 
Genus: Miniopterus Bonaparte, 1837 
 
39. Miniopterus schreibersii (Kuhl, 1817) 
 
FAMILIA: MOLOSSIDAE Gervais, 1856 
 
Genus: Tadarida Rafinesque, 1814 
 
40. Tadarida teniotis (Rafinesque, 1814) 
 

ORDO: LAGOMORPHA Brandt, 1855 
 

FAMILIA: LEPORIDAE Fischer, 1817 
 
Genus: Lepus Linnaeus, 1758 
 
41. Lepus europaeus (Pallas, 1778) 
 

ORDO: RODENTIA Bowdich, 1821 

FAMILIA: SCIURIDAE Fischer de Waldheim, 1817 
 
Genus: Sciurus Linnaeus, 1758 
 
42. Sciurus vulgaris (Linnaues, 1758) 

FAMILIA: MURIDAE Illiger, 1811 
 
FAMILIA: SPALACIDAE Gray, 1821 
 
Genus: Spalax Guldenstaedt, 1770 
 
43. Spalax leucodon Nordmann, 1840 
 
Napomena: Za područje Bosne i Hercegovine opisana su dva taksona: Spalax 
monticola Nehring, 1898 (tipski lokalitet: Kupres) i Spalax monticola hercegovinensis 
Méhely 1909 (tipski lokalitet: Ulog-Obrnja). Kariološki su dobro okarakterizovani 
(SAVIĆ & SOLDATOVIĆ 1982) i možda predstavljaju nezavisne vrste. 
 
 
FAMILIA: CRICETIDAE  Fischer, 1817 
 
Genus: Myodes Pallas, 1811 
 
Napomena: Do uskoro ovaj genus poznat je pod imenom Clethrionomys Tilesius, 
1850 (vidi WILSON & REEDER 2005). 
 
44. Myodes glareolus (Schreber, 1780) 
 
Napomena: Sa teritorije Bosne i Hercegovine opisana je podvrsta Clethrionomys 
glareolus bosniensis V. Martino, 1945 (tipski lokalitet: Lah kod Sarajeva). 
 
Genus: Dinaromys Kretzoi, 1955 
 
Napomena : U prošlosti se upotrebljavalo generičko ime Dolomys Nehring, 1898. 
 
45. Dinaromys bogdanovi (Martino & Martino, 1922) 
 
Napomena: Na teritoriji Bosne i Hercegovine opisani su taksoni marakovici Bolkay, 
1934 (tipski lokalitet : Bjelašnica), preniensis Martino & Martino, 1940 (tipski 
lokalitet: Crno polje, Prenj) i coeruleus K. Martino, 1948 (tipski lokalitet: Trebević). 
Analiza sekvencija mitohondrijskog gena za citokrom b ukazuje na postojanje dviju 
filogeografskih jedinica, razdvojenih Neretvom, a koje možda predstavljaju nezavisne 
vrste (KRYSTUFEK ET AL. 2007). 
 
Genus: Ondatra Link, 1795 
 
46. Ondatra zibethicus (Linnaeus, 1766). 

Napomena: Radi se o sjevernoameričkoj vrsti koja je introdukovana u Evropu 
početkom 20. vijeka. Proširila se i na teritoriju Bosne i Hercegovine. 
 
Genus: Arvicola Lacepede, 1799 
 
47. Arvicola terrestris (Linnaeus, 1758) 
 
Napomena: WILSON & REEDER (2005) svrstavaju ovo ime u sinonimiju A. amphibius 
(Linnaeus, 1758). Sa teritorije Bosne i Hercegovine ranije je opisan takson Microtus 
musignani illyricus Barret-Hamilton, 1899. 
 
Genus: Microtus Schrank, 1798 
 
Napomena: Vrste liechtensteini, subterraneus i thomasi do nedavno (npr. PETROV, 
1992) bile su svrstane u genus Pitymys McMrtrie, 1831. 
 
48. Microtus liechtensteini (Wettstein, 1927) 
 
Napomena: Vrlo blizak je M. multiplex (Fatio, 1905) pa se ponekad navodi kao mlađi 
sinonim ove vrste (PETROV, 1992). 
 
49. Microtus subterraneus (de Sélys-Longchamps, 1836) 
 
Napomena: Sa područja Bosne i Hercegovine opisan je infraspecijski takson 
hercegoviniensis Martino & Martino, 1940 (tipski lokalitet : Tisovica, Prenj), koji je 
ponekad svrstavan u sinonimiju M. multiplex / liechtensteini (ĐULIC, MIRIC, 1967 ; 
PETROV, 1992). 
 
50. Microtus thomasi (Barrett-Hamilton, 1903)  
51. Microtus arvalis (Pallas, 1778) 
 
Napomena: Na području Bosne i Hercegovine opisana su tri taksona koji su mlađi 
sinonimi M. arvalis. Radi se o taksonima igmanensis Bolkay, 1929 (tipski lokalitet: 
Veliko polje, Igman), hawelkae Bolkay, 1925 (tipski lokalitet: Lebršnik), i grandis 
Martino & Martino, 1948 (tipski lokalitet: Gatačko polje). 
 
52. Microtus agrestis (Linnaeus, 1761)   
 
Genus: Chionomys Miller, 1908 
 
Napomena: U prošlosti Chionomys se uglavnom nalazio u sinonimiji roda Microtus. 

53. Chionomys nivalis (Martins, 1842) 
 
Napomena: Za područje Bosne i Hercegovine opisana je podvrsta malyi Bolkay, 1925 
(tipski lokalitet: Tisovica, Prenj). 
 
FAMILIA: MURIDAE Illiger, 1811 
 
Genus: Apodemus Kaup, 1829 
 
54. Apodemus epimelas (Nehring, 1902) 
 
Napomena: U prošlosti ova vrsta se navodila kao podvrsta A. mystacinus (Dandford & 
Alston, 1877). Vidi MICHAUX ET AL. (2005) i KRYŠTUFEK I JANŽEKOVIĆ (2005). 
 
55. Apodemus flavicollis (Melchior, 1834) 
56. Apodemus sylvaticus (Linnaeus, 1758) 
57. Apodemus agrarius (Pallas, 1771) 
 
Genus: Rattus Fischer, 1803 
 
58. Rattus rattus (Linnaeus, 1758) 
 
Napomena: Vrsta je porijeklom iz Indije, a introdukovana u jadransku regijuu periodu 
od 400 do 1400 godine (TOŠKAN, KRYŠTUFEK , 2006).  
 
59. Rattus norvegicus (Berkenhout, 1769) 
 
Genus: Mus (Linnaeus, 1758) 
 
60. Mus musculus Linnaeus, 1758 
 
Napomena: Na teritoriji Bosne i Hercegovine prisutne su dvije podvrste sa 
parapatrijskom distribucijom i ograničenom hibridizacijom (MACHOLAN ET AL., 2003). 
Neki ih autori smatraju samostalnim vrstama: M. musculus i M. domesticus Schwarz 
& Shwarz, 1943. Sa područja Sarajeva popisan je takson hanuma (S. Ogneva, 1948) 
koji pripada grupi musculus. 
 
 
 
Genus Micromys Dehne, 1841 
 
61. Micromys minutus (Pallas, 1771) 

FAMILIA: GLIRIDAE Muirhead, 1819 
 
Genus: Glis Brisson, 1762 
 
62. Glis glis (Linnaeus, 1766) 
 
Genus: Muscardinus Kaup, 1829 
 
63. Muscardinus avellanarius (Linnaeus, 1758) 
 
 
Genus: Dryomys Thomas, 1906 
 
64. Dryomys nitedula (Pallas, 1778) 
 
Genus: Eliomys Wagner, 1840 
 
65. Eliomys quercinus (Linnaeus, 1766) 

FAMILIA: CASTORIDAE Hemprich, 1820 
 
66. Castor fiber Linnaeus, 1758  
 
Napomena: Dabar je reintrodukovan u Bosnu i Hercegovinu (lokalitet: rijeka 
Semešnica kod Donjeg Vakufa) 2005. godine (HADZIABDIC, 2007). 

FAMILIA: CAPRYOMIDAE Smith, 1842 
 
67. Myocastor coypus (Molinia, 1782) 
 
Napomena: Vrsta je introdukovana u Evropu iz Južne Amerike. Areal joj se proširuje i 
na Bosnu i Hercegovinu. 
 

ORDO: CARNIVORA Bowdich, 1821 

FAMILIA: CANIDAE Fischer, 1817 
 
Genus: Canis Linnaeus, 1758 
 
68. Canis lupus Linnaeus, 1758 

Napomena: Za područje Bosne i Hercegovine opisana je podvrsta C. l. kurjak (Bolkay, 
1923) (tipski lokalitet: Teslić). 
 
69. Canis aureus Linnaeus, 1758 
 
Genus: Vulpe Frisch, 1775 
 
70. Vulpes vulpes (Linnaeus, 1758) 
 
Genus: Nyctereutes Temminck, 1838 
 
71. Nyctereutes procyonoides (Grey, 1834) 
 
Napomena: Vrsta je introdukovan u Evropu sa Dalekog istoka. Areal joj se proširuje i 
na Bosnu i Hercegovinu. 
 

FAMILIA: URSIDAE Fischer von Waldheim, 1817 
 
Genus: Ursus Linnaeus, 1758 
 
72. Ursus arctos Linnaeus, 1758 
 
Napomena: Za područje Bosne i Hercegovine opisana je podvrsta U. a. bosniensis 
(Bolkay, 1925). 

FAMILIA: MUSTELIDAE Fischer, 1817 
 
Genus: Mustela Linnaeus, 1758 
 
73. Mustela nivalis Linnaeus, 1766 
74. Mustela erminea Linnaeus, 1758 
75. Mustela putorius Linnaeus, 1758 
 
Genus: Martes Pinel, 1792 
 
76. Martes martes (Linnaeus, 1758) 
77. Martes foina (Erxleben, 1777) 
 
Napomena: Za područje Bosne i Hercegovine opisana je podvrsta Martes foina 
bosniaca (Brass, 1911). Njen taksonomski status je veoma upitan. 

Genus: Meles Brisson, 1762 
 
78. Meles meles Linnaeus, 1758 
 
Genus: Lutra Brisson, 1762 
 
79. Lutra lutra (Linnaeus, 1758) 

FAMILIA: FELIDAE Fischer von Waldheim, 1817 
 
Genus: Felis Linnaeus, 1758 
 
80. Felis silvestris Schreber, 1777 
 
Napomena: WILSON I REEDER (2005) tretiraju domaću mačku kao samostalnu vsrtu F. 
catus Linnaeus, 1758. 
 
Genus: Lynx Kerr, 1792 
 
81. Lynx lynx (Linnaeus, 1758) 
 
Napomena: Ris je istrijebljen u Bosni i Hercegovini najverovatnije u 19. vijeku (npr. 
MIRIĆ, 1981). U Sloveniju je reintrodukovan 1973. godine iz Slovačke i ponovo se 
proširio u Bosnu i Hercegovinu. 
 
FAMILIA: HERPESTIDAE Bonaparte, 1845 
 
Genus: Herpestes Illiger, 1811 
 
82. Herpestes auropunctatus (Hodgson, 1836) 
 
Napomena: H. auropunctatus često se navodi kao podvrsta H. javanicus (E. GEOFFROY 
SAINT-HILLAIRE, 1818). Vrsta je introdukovana u Evropu, a poznati su nalazi iz 
Hercegovine (npr. između Stoca  i Hutova - Fauna BiH, 2006e). 

FAMILIA: PHOCIDAE Gray, 1821 
 
Genus: Monachus Fleming, 1822 
 
83. Monachus monachus (Herman, 1779) 
 
Napomena: Izumrla vrsta u moru Bosne i Hercegovine. 

ORDO: ARTIODACTYLA Owen, 1848 

FAMILIA: SUIDAE Gray, 1821 
 
Genus: Sus Linnaeus, 1758 
 
84. Sus scrofa Linnaeus, 1758 
 
Napomena: Za područje Bosne i Hercegovine opisana je podvrsta reiseri (Bolakay, 
1925).  
 
FAMILIA : CERVIDAE Goldfuss, 1820 
 
Genus : Cervus Linnaeus, 1758 
 
85. Cervus elaphus Linnaeus, 1758 
 
Napomena: Vrsta istrijebljena u Bosni i Hercegovini, a postojeće populacije su 
rezultat preseljenja i gajenja. 
 
Genus: Dama Frisch, 1775 
 
86. Dama dama (Linnaeus, 1758) 
 
Napomena: Introdukovana vrsta u Bosni i Hercegovini. 
 
Genus: Capreolus Gray, 1821 
 
87. Capreolus capreolus (Linnaeus, 1758) 
 
Napomena: Za područje Bosne i Hercegovine opisana je podvrsta C. c. grandis 
Bolkay, 1925 (tipski lokalitet: Sarajevo). 

 

FAMILIA: BOVIDAE Gray, 1821 
 
Genus: Rupicapra de Blanville, 1816 
 
88. Rupicapra rupicapra Linnaeus, 1758 
 
Napomena: Za područje Bosne i Hercegovine opisana je podvrsta R. r. balcanica 
(Bolkay, 1925). 

Genus: Ovis Linnaeus, 1758 
 
89. Ovis aries Linnaeus, 1758  

Napomena: Ovis aries često se upotrebljava jedino za domaću ovcu, koja potiče od O. 
orientalis (Gmelin, 1774). Podvrsta O. a. musimon Pallas, 1766, koja je 
introdukovana širom Evrope, obično se svrstava u vrstu O. orientalis, a rjeđe u O. 
ammon (Linnaeus, 1758). 

ORDO: CETACEA Brisson, 1762 
 
Napomena: Kitovi se uz obalu Bosne i Hercegovine pojavljuju samo povremeno. 
Vjerovatno je prisutna i Stenella coeruleoalba (MEYEN, 1833). 

FAMILIA: DELPHINIDAE Gray, 1821 
 
Genus: Delphinus Linnaeus, 1758  
 
90. Delphinus delphis Linnaeus, 1758 
 
Genus: Tursiops Gervais, 1855 
 
91. Tursiops truncatus Montagu, 1821 
 

4. DISKUSIJA I ZAKLJUČCI - Discussion and conclusions   
 
Sagledavajući istorijat proučavanja teriofaune u Bosni i Hercegovinič kao 

temeljni problem izdvaja se mali broj teriologa. Spomenuti problem je već ranije 
istican (RAPAIĆ, 1980), ali, nažalost, još uvijek sistemski nije riješen. Istina  
posljednjih godina započeto je sa istraživanjem sitnih glodara, šišmiša i pojedinih 
vrsta zvjeri. Međutim, stepen navedenih istraživanja je veoma nizak, a broj objavljenih 
podataka izrazito mali. Pri tome, kada su u pitanju publikovani podaci, još uvijek 
preovladavaju prilozi istraživača iz drugih zemalja u odnosu na bosansko-
hercegovačke. 
 Kada je u pitanju prezentirani popis registrovanih vrsta sisara, neophodno je 
izdvojiti nekoliko značajnih činjenica. Popis uključuje 91 vrstu. Pri tome, 87 vrsta se 
može označiti kao “sigurne” vrste, tj. vrste za koje postoje podaci da su zabilježene u 
Bosni i Hercegovini. Za još 4 vrste još uvijek ne postoje publikovani podaci, ali se 
sigurno mogu naći u Bosni i Hercegovini. Za očekivati je da popis bude proširen sa još 
nekim vrstama koje u ovom trenutku možemo označiti kao “očekivane” (npr. Myotis 
alcathoe, Stenella coeruleoalba). U odnosu na ranije popise nisu uvrštene domesti-
ficirane vrste i vrste za koje se sa sigurnošću zna da ih nema u Bosni i Hercegovini 

(npr. Oryctolagus cuniculus, Capra ibex). Također, uočljivo je da neke ranije 
samostalno označene vrste danas nemaju dati status (npr. Microtus igmanensis). 

U ovom trenutku može se reći da za većinu vrsta izostaju adekvatni faunistički 
podaci koji bi omogućili bolje poznavanje njihovog rasprostranjenja. Uz to, većina 
publiciranih podataka je veoma stara i ne oslikavaju aktuelno stanje.  Pored toga, 
izostaju podaci koji bi ukazali na stanje populacija pojedinih vrsta, njihovu biologiju i 
taksonomiju. Osobito je značajno obratiti pažnju na proučavanje biologije balkanskih 
endema (npr. Dinaromys bogdanovi, Talpa caeca, Microtus thomasi i dr.). Također, 
potrebno je aktuelizirati istraživanja pojedinih vrsta na karakterističnim staništima 
(npr. pećine, kraška polja, kamenjari i sl.). U taksonomskom pogledu neophodno je 
posvetiti se istraživanjima vrsta rodova Plecotus, Myotis, Sorex i dr. 
 Može se zaključiti da je neophodno što prije pristupiti sistematičnijem 
proučavanju faune sisara u Bosni i Hercegovini, koja bi uključila veći broj istraživača 
i obezbijedila prikupljanje podataka u jedinstvenu javnu bazu podataka.  

SUMMARY - Sažetak 
 

History of research on mammal fauna of Bosnia and Herzegovina points at a small 
number of mammologists in B&H as a basic problem. This fact is a reason why the 
mammal fauna has been insufficiently researched. Although that problem was pointed 
at  from earlier, it has not yet been solved in an appropriate way. Over the recent years 
a research on small rodents has started, bats and some carnivores, but the level of 
those researches is still low. At the same time, the number of published data is very 
small, with contributions of researches from other countries prevailing over those of 

B&H researchers. The paper presents the checklist with 91 species. Out of that 
number, 87 species can be marked as «certain» species, namely those for which data 
on their recording in Bosnia and Herzegovina exist. For 4 more species there is still no 
published data, but they certainly can be found in Bosnia and Herzegovina. It also can 
be expected that the list would be enlarged with some other species which, at the 
moment, can be marked as «expected». It is necessary to start as soon as possible with 
more systematic research of mammal fauna of Bosnia and Herzegovina, which would 
include a greater number of researchers and enable collecting data for a unified public 
database. 

	Napomena: Ovis aries često se upotrebljava jedino za domaću ovcu, koja potiče od O. orientalis (Gmelin, 1774). Podvrsta O. a. musimon Pallas, 1766, koja je introdukovana širom Evrope, obično se svrstava u vrstu O. orientalis, a rjeđe u O. ammon (Linnaeus, 1758).

	Familia: Delphinidae Gray, 1821

